
				இப்பக்கம் மெய்ப்பு பார்க்கப்படவில்லை
துறவறவியல் அதிகாரம் 36

கற்று கண்டு மெய்ப்பொருள் கண்டார் தலைப்படுவர் மற்று ஈண்டு வாரா நெறி. 356 படிக்க வேண்டியவற்றைப் படித்து, அவற்றின் உண்மைப் பொருளை அறிந்து தெளிந்தவர் மறுபடியும் வந்து அடைகின்ற பிறவித் துன்பத்தி லிருந்து விடுபடுவார்.

ஒர்த்து உள்ளம் உள்ளது உணரின் ஒருதலையா,

பேர்த்து உள்ளவேண்டா பிறப்பு. 357 உண்மைப் பொருளை ஆராய்ந்து அறிந்து தெளிகின்ற நிலையை மனம் பெற்று விட்டால், பிறவிச் சங்கடத்தால் வருகின்ற துன்பம் அதனைச் சாராது.

பிறப்பு என்னும் பேதைமை நீங்க, சிறப்பு என்னும் செம்பொருள் காண்பது அறிவு. 358 பிறவியோடு தொடர்கின்ற அறியாமைநீங்கி, புகழ் தரும் மெய்ப் பொருளைக் காண்பதே உண்மையான அறிவு.

சார்பு உணர்ந்து, சார்பு கெட ஒழுகின், மற்று அழித்துச் சார்தரா, சார்தரும் நோய். 359 எல்லாப் பொருள்களும் சார்ந்துள்ள உண்மைப் பொருளை உணர்ந்து, தீயவை சேராமல் நடந்தால் துன்பங்கள் வந்து சேராது.

காமம், வெகுளி, மயக்கம், இவை மூன்றன் நாமம் கெட, கெடும் நோய். 360 விருப்பு, வெறுப்பு, குழப்பம் ஆகிய மூன்றையும் விட்டு ஒழித்தால், துன்பங்கள் வந்து அடையாது.

